
NJOFTIM PËR MEDIAT 
 

“Me krenari nga Maqedonia”: Standarde për Vulën e 
cilësisë, të harmonizuara me UE-në 
 

Konsumatorët në Maqedoni sot kanë mundësinë me besim dhe siguri të kënaqen me 99 produkte të mishit 
dhe të qumështit që e mbajnë Vulën e cilësisë të produkteve të mishit, të shpendëve dhe të qumështit.  
Këto standarde, që i plotësojnë 20 kompani të Maqedonisë, prodhues produktesh mishi dhe qumështi, 
plotësisht janë të harmonizuara me normat mbi sigurinë e ushqimit të UE-së. Kjo është vetëm njëra nga 
arritjet e Projektit e Vulës së cilësisë dhe mbështetjen e agrobiznesit në Maqedoni, i mbështetur nga 
Agjencia Amerikane për Zhvillim Ndërkombëtar (USAID).   
 
Gjatë katër viteve të kaluara, projekti ka mundësuar hapjen e mbi 400 vendeve të reja pune, ka ndihmuar 
në rritjen e eksportit të pemëve dhe perimeve për 17 milionë dollarë, ka nxitur investime në pajisje në 
shumë prej mbi 30 milionë dollarësh për 1600 klientë-ndërmarrje të agrobiznesit. Projekti ka ndihmuar në 
implementimin dhe certifikimin e standardeve ndërkombëtare për kontrollin e cilësisë së ushqimit (BRC, 
HACCP, ISO dhe EurepGAP) për 17 ndërmarrje, dhe e ka themeluar laboratorin e parë të pavarur dhe të 
akredituar për kontrollin e cilësisë së ushqimit.   
 

“Programi për Vulën e cilësisë dhe ndihmën e agrobiznesit qe paramenduar me qëllim që të rriten të 
ardhurat dhe punësimet në sektorin e agrobiznesit në Maqedoni,” deklaroi Patrisha Rajder, drejtoreshë e 
misionit të USAID-it.  “Që ta arrijmë këtë, i aftësuam prodhuesit, përpunuesit dhe tregtarët me produkte 
të mishit dhe të qumështit, me pemë dhe perime, që t’i hulumtojnë dhe t’i kënaqin, në mënyrë 
fitimprurëse, nevojat e tregut përmes përmirësimit të cilësisë dhe efikasitetit të prodhimit, marketingut të 
përbashkët dhe rritjes së vlerës të produkteve të tyre” theksoi Ana Damovska, udhëheqëse e Projektit.  
 

Përfundimi i Projektit, që shënohet sot, shënon edhe fillimin e fazës tjetër të këtij projekti të 
qëndrueshëm. Shoqata nacionale e përpunuesve të produkteve të mishit dhe të qumështit dhe Laboratori 
për kontrollin e cilësisë do ta vazhdojnë trashëgiminë e Vulës së cilësisë. Organizatat të dala nga Projekti, 
siç janë Shoqatat rajonale të rritësve të dhenve nga Maqedonia Lindore dhe Perëndimore, Laboratori për 
kontrollin e cilësisë dhe Sistemet e integruara të cilësisë, do të vazhdojnë me aktivitetin e sigurimit të 
cilësisë së përpunimit të ushqimit dhe të produkteve ushqimore.   
 

SHËNIM PËR REDAKTORËT 
Populli amerikan, përmes USAID-it, ka investuar më shumë se 450 milionë dollarë në Maqedoni që nga 
viti 1993. Në vijim është realizimi i mbi 25 projekteve me vlerë mbi 25 milionë dollarë në vit. Këto 
projekte janë të paramenduara si mbështetje e kalimit të Maqedonisë drejt demokracisë multietnike të 
tregut. Të njëjtat përfshijnë nisma për përshpejtimin e rritjes së ekonomisë, zhvillimin e institucioneve 
demokratike dhe edukimin e qytetarëve për ekonomi bashkëkohore. USAID siguron ndihmë ekonomike 
dhe humanitare në më se 100 shtete. Për më shumë informata, vizitojeni faqen 
http://macedonia.usaid.gov  


